
Annotatsiya: Mazkur maqolada mamlakatning globallashuv sharoitida iqtisodiy xavfsizlikni ta’minlash masalalari, ijti-
moiy-iqtisodiy tizimni tashqi va ichki tahdidlardan himoya qilish jarayonida salbiy ta’sirlarga qarshi tura oladigan maxsus 
tanlangan mexanizm, instrumentlar va dastaklar, ayniqsa, tashqi savdoda amalga oshirilayotgan inklyuziv ijobiy operat-
siyalar yordamida ta’minlanishi tadqiq etilgan. Shuningdek, bugungi kunda globallashuv jarayonlarining chuqurlashuvi 
iqtisodiy xavfsizlikning mintaqaviy tashkil qiluvchisini istisno qilmasligi, aksincha, uni faol rivojlantirishga yordam berishi 
asoslangan.

Kalit so‘zlar: globallashuv, iqtisodiy xavfsizlik, ijtimoiy-iqtisodiy tizim, tashqi va ichki tahdidlar, tashqi savdo, yalpi ichki 
mahsulot, iqtisodiy o‘sish sur’atlari, raqobatbardoshlik.
Abstract: In this article, the issue of ensuring the country’s economic security in the context of globalization, the protection 
of the socio-economic system from external and internal threats, and the provision of specially selected mechanisms, 
instruments and levers that can withstand negative effects, especially with the help of inclusive positive operations carried 
out in foreign trade, are researched. It is also based on the fact that the deepening of globalization processes today does 
not exclude the regional organizer of economic security, but rather helps to actively develop it.

Key words: globalization, economic security, socio-economic system, external and internal threats, foreign trade, gross 
domestic product, economic growth rates, competitiveness.
Аннотация: В данной статье рассматривается вопрос обеспечения экономической безопасности страны в усло-
виях глобализации, защиты социально-экономической системы от внешних и внутренних угроз, а также обеспе-
чения специально подобранных механизмов, инструментов и рычагов, способных противостоять негативным воз-
действиям, особенно с помощью инклюзивных положительных операций, осуществляемых во внешней торговле. 
Оно также основано на том, что углубление процессов глобализации сегодня не исключает регионального орга-
низатора экономической безопасности, а, наоборот, способствует ее активному развитию.

Ключевые слова: глобализация, экономическая безопасность, социально-экономическая система, внешние и 
внутренние угрозы, внешняя торговля, валовой внутренний продукт, темпы экономического роста, конкуренто-
способность.

K I R I S H 
Jahon iqtisodiyotida globallashuv tushunchasi dastlab XX asrning 80-yillarida sodir bo‘lgan iqtisodiy soha-

lardagi o‘zgarishlarni yuzaga keltirgan omillar sifatida amerikalik iqtisodchi olim Teodor Levittning 1983-yilda 
“Garvard biznes revyu” jurnalida e’lon qilgan maqolasida qo‘llanilgan edi. U yirik transmilliy korporatsiyalar 
ishlab chiqaradigan turli-tuman mahsulot bozorlarining birlashuv jarayonlarini globallashuv deb atagan [1]. 
T.Levittning ta’rifida globallashuv jarayonining iqtisodiy jihatlariga e’tibor qaratgan, xolos. Aslida, globallashuv 
yaxlit jarayonlarni o‘zida qamrab oladi. Tahlilchilar globallashuv jahon iqtisodiy rivojlanishining u yoki bu ijti-
moiy-iqtisodiy, texnologik va ekologik tendentsiyalarga qanday ta’sir ko‘rsatishini o‘rganishlari lozim.

Jahon iqtisodiyotining globallashuvi sharoitida davlatning iqtisodiy xavfsizligini ta’minlash muammolari 
tobora dolzarb bo‘lib bormoqda. Davlatning hamda mamlakatdagi boshqa xo‘jalik yurituvchi subyektlarning 
ham iqtisodiy xavfsizligini ta’minlash muhim rol o‘ynaydi.

“Iqtisodiy xavfsizlik” tushunchasi dastlab davlat tashkilotlari darajasida tan olingan va institutsional jihatdan 
qayd etilgan , chunki uzoq vaqt davomida davlat suveren huquqlarning yagona egasi sifatida qabul qilingan 
edi. 1934-yil iyun oyida AQSh Prezidenti F. D. Ruzvelt dunyoda birinchi marta “Iqtisodiy xavfsizlik qo‘mitasini 
tashkil etdi. Biroq, XX asr yakunida globallashuv va mamlakatlashtirish kabi qarama-qarshi tendentsiyalar bu 
yondashuvni shubha ostiga qo‘ydi.

Iqtisodiy xavfsizlik ̶ milliy xavfsizlikning muhim tarkibiy qismidir, chunki iqtisodiyot davlat faoliyatining barcha 
sohalarini qamrab oladi va mamlakat iqtisodiyotining barcha darajalarini har qanday omilning qasddan ta’siri 
yoki o‘z-o‘zidan kirib kelishi natijasida yuzaga keladigan bozor kuchlari xavfli harakatlaridan himoya qilishni 
anglatadi.

M.Ya.Kornilov, xulosasiga ko‘ra “Iqtisodiy xavfsizlik” kategoriyasini talqin etishida muammoli joylar mavjud, 
bu “deyarli barcha talqinlarda ularning deklarativligi tajjubga solishi ta’kidlanadi. Ularda semantik jihatdan 
“xavfsizlik” so‘zi, xavf-xatarning yo‘qligi yoki boshqacha qilib aytganda, kimnidir, kimdandir himoyalanganligini 
anglatishi butunlay e’tibordan chetda qoldiradilar. Xuddi shunday talqinlardan iqtisodiyotni nimadan va nimani 
himoya qilish kerakligini tushunish mutlaqo mumkin emas [2]. 

A. I. Tatarkin [3], E.A.Oleynikov [4], V.V. Krivorotov [5] va boshqalarning ilmiy asarlarida “xavfsizlik” atamasi 
ob’ektni salbiy ta’sirlardan himoya qilish yoki himoyalanganligini anglatadi”, bu esa mualliflarning tadqiqot 
mavzusiga yondashuvlari o‘xshashligi haqida gapirishga imkon beradi. Salbiy ta’sirlar deganda turli darajadagi 
ehtimollik bilan himoya ob’ektiga ma’lum darajada zarar etkazishi mumkin bo‘lgan jarayonlar va hodisalar 
majmui tushuniladi. Ushbu fikrga asoslanib ko‘plab tadqiqotchilar tomonidan ta’sirlarni differentsatsiyalashni 
taklif qiladi, bu bizga himoya ob’ektini nimadan himoya qilish kerakligini aniqlash to‘g‘risida umumiy fikrni shak-
llantirishga imkon beradi.

SAyrim davlatlar o‘rtasidagi iqtisodiy aloqalarning tobora murakkablashib borayotgani, globallashuv va inte-

gratsiyaning kuchayishi sharoitida iqtisodiy tahdidlar kuchayib bormoqda, bu esa o‘z navbatida iqtisodiyotning 
barcha darajalarida iqtisodiy xavfsizlikni taʼminlashning qisqa muddatli va strategik jihatdan samarali kontsep-
siyasini ishlab chiqishni taqozo emoqda.

T A D Q I Q O T  M E T O D O L O G I YA S I 
Maqolada globallashuv sharoitida iqtisodiy xavfsizlikni ta’minlash masalalari bo‘yicha nazariy mushohada, 

muammoga tizimli yondashuv, kuzatish, umumlashtirish, tahlil, sintez kabi usullar samarali qo‘llanildi, shun-
ingdek, mamlakat tashqi iqtisodiy faoliyatidagi muammolar va ularning echimlari xususida xulosa va takliflar 
shakllantirilgan.

T A H L I L  V A  N A T I J A L A R 
Globallashuv, ko‘pgina olimlarning fikricha, jamiyat rivojlanishining evolyutsion tendentsiyasidir. Ayni 

paytda globallashuv, bir tomondan, tahdidlarni keltirib chiqarsa, ikkinchi tomondan, yangi imkoniyatlar yaratadi.
Hozirgi vaqtda har bir davlatda mamlakatning iqtisodiy xavfsizligi darajasini aniqlash uchun ko‘rsatkichlar 

tizimi ishlab chiqilgan. Ammo iqtisodiy xavfsizlik holatini aniqlashda yagona umumiy yondashuv mavjud emas. 
Ko‘pgina mualliflarning ta’kidlashicha, mamlakatning iqtisodiy xavfsizligi holatini tavsiflovchi ko‘rsatkichlar tizimi 
boshqacha bo‘lishi mumkin.

COVID -19 virusi pandemiyasining global betartibligi umume’tirof etilgan tashqi tahdidlardan tashqari, kutil-
magan tahdidlar ham borligini yana bir bor isbotladi. Shuning uchun davlatlar, mintaqalar yoki xo‘jalik yuritu-
vchi sub’ektlarning iqtisodiy xavfsizligi darajasini aniqlash ko‘rsatkichlar tizimi va uning ko‘rsatkichlari dara-
jasini, xususan, mamlakat iqtisodiyotini qo‘llab quvvatlash uchun olinayotgan tashqi qarzlar, korxonalar uchun 
aylanma fondlarni mablag‘lar bilan ta’minlash uchun olinayotgan bank kreditlari va boshqa jalb qilinayotgan 
qarz mablag‘lari doimiy ravishda tadqiq va tahlil qilishni talab qiladi.

O‘zbekiston Respublikasi Markaziy banki tomonidan ushbu manbalar tahlili shuni ko‘rsatadiki, so‘nggi yil-
larda davlatning tashqi qarzi ko‘paygan. Besh yil ichida tashqi qarz deyarli ikki barobar ortdi. Byudjet taqchilligi 
esa 2024-yilning birinchi choragidayoq 20 trillion so‘mni tashkil etgan. 

O‘zbekiston tashqi qarzi 2023-yilning oxiriga kelib 29,6 milliard AQSh dollariga etdi. Bu  2022-yilga qara-
ganda biroz ko‘p. Biroq xalqaro valyuta jamg‘armasi yillik hisobotida O‘zbekistonning davlat qarzini “mo‘’tadil” 
deya baholagan.

O‘zbekiston tashqi qarzi 2023-yilning oxiriga kelib 29,6 milliard AQSh dollariga etdi. Bu  2022-yilga qara-
ganda biroz ko‘p. Biroq xalqaro valyuta jamg‘armasi yillik hisobotida O‘zbekistonning davlat qarzini “mo‘’tadil” 
deya baholagan. 

Darvoqe, Iqtisodiyot va moliya vazirligining rasmiy ma’lumotlariga ko‘ra O‘zbekistonning davlat qarzi 
so‘nggi yilning to‘rtinchi choragida 31,9 milliard AQSh dollar ko‘rsatkichiga ega. Tashqi qarz davlat umumiy 
qarzining katta ulushiga to‘g‘ri keladi. Ya’ni 2023-yilning birinchi choragida 25,9 milliard AQSh dollar, ikkinchi 
choragida 25,8 milliard AQSh dollar, uchinchi choragida 26,1 milliard AQSh dollar, to‘rtinchi choragida 29,6 mil-
liard AQSh dollarni tashkil etadi. Buning YaIMga nisbati mos ravishda 31.3%, 30.2%, 29.9%, 32.6% ga teng [6].

Tashqi qarz, asosan, davlat byudjetini qo‘llab-quvvatlash, yoqilg‘i-energetika sanoati, transport va trans-
port infratuzilmasi, qishloq va suv xo‘jaligi, uy-joy kommunal xo‘jaligi, tadbirkorlik faoliyati va sanoat ishlab 
chiqarishni qo‘llab-quvvatlash, sog‘liqni saqlash, ta’lim, axborot va kommunikatsiya texnologiyalari kabi soha-
larga yo‘naltirilgan.

Davlat tashqi qarzi 5 yillik davrda:

● 2019-yilda - 15.7 milliard AQSh dollar;

● 2020-yilda - 21.1 milliard AQSh dollar;

● 2021-yilda - 23.6 milliard AQSh dollar; 

● 2022-yilda - 25.9 milliard AQSh dollar;

● 2023-yilda - 29.6 milliard AQSh dollar.

Ma’lum qilinishicha, O‘zbekistonga tashqi qarz Osiyo taraqqiyot banki, Osiyo infratuzilmaviy investitsiyalar 
banki, Islom taraqqiyot banki kabi xalqaro moliyaviy institutlardan jalb qilingan va buning ijobiy tomoni ularda 
stavkalar nisbatan past ekanligi bilan xarakterlanadi.

2023-yilning 1-iyul holatiga ko‘ra davlat tashqi qarzi kreditorlari kesimida Xitoy, Yaponiya, Janubiy Koreya, 
Frantsiya, Rossiya va boshqa davlatlar o‘rin olgan [7].

O‘zbekiston Jahon banki standartlari bo‘yicha past va o‘rta daromadli davlat bo‘lgani uchun bu tashqi 
qarzga juda ehtiyotkorona yondashishni talab qiladi. Jahon banki ma’lumotlariga ko‘ra, past daromadli mam-
lakatlar orasida aholi jon boshiga o‘rtacha yalpi ichki mahsulot va tashqi qarz YaIMga nisbatan 2259 AQSh 
dollarini va 29 foizni tashkil etadi.

O‘zbekistonda aholi jon boshiga YaIM past (2008), tashqi qarzning yalpi ichki mahsulotdagi ulushi esa 
past daromadli mamlakatlar bo‘yicha jahon o‘rtacha ko‘rsatkichidan yuqori (34%). Ko‘pgina tadqiqotchilarning 
fikricha, bu ko‘rsatkich davlatning iqtisodiy xavfsizligining muhim ko‘rsatkichlaridan biridir.

Katta tashqi davlat qarzi va korporativ qarzlarning ortib borishi, importga haddan tashqari qaramlik va tovar 
eksportining ortiqcha yuklanishi mamlakat iqtisodiyotiga tashqi tahdidlardir. Ushbu ko‘rsatkichlarning davom-
iyligi va o‘sishi, shuningdek, yuqoridagi tahdidlarning o‘zaro ta’siri doirasining kengayishi davlatning iqtisodiy 
o‘sish sur’atlari, raqobatbardoshligi va fuqarolar farovonligi bo‘yicha rivojlangan mamlakatlardan orqada qol-
ishiga olib keladi.

Shuning uchun mamlakatning iqtisodiy xavfsizligini tavsiflovchi ko‘rsatkichlar mezonlarini aniqlash puxta 
ilmiy izlanishlarni talab qiladi.

Iqtisodiy xavfsizlikka tahdidlar har qanday darajadagi xo‘jalik yurituvchi subyekt faoliyatida nomutanosib-
likni keltirib chiqarishi mumkin. Iqtisodiy xavfsizlikni ta’minlash butun davlat darajasida strategik vazifaga ayla-
nadi, chunki milliy xavfsizlikning ijtimoiy, siyosiy, harbiy, texnologik, oziq-ovqat va boshqa turlari iqtisodiy sohaga 
bog‘liq. Aynan mamlakat milliy xavfsizligini ta’minlash sharoitida barqaror iqtisodiy o‘sish, fuqarolar farovonligi 
va davlat farovonligi oshishi mumkin.

Davlatning iqtisodiy xavfsizligi duchor bo‘lgan tahdidlar turli darajadagi ta’sir va ularning paydo bo‘lish 
xarakteriga ega bo‘lishi mumkin. Tahdidlarni to‘g‘ri tasniflash ularni boshqarish jarayonida muhim rol o‘ynaydi. 
Ancha vaqtdan beri rivojlanib borayotgan globallashuv ta’sirida iqtisodiy xavfsizlikka ko‘plab tahdidlar kuchay-
moqda. Savdo, ishlab chiqarish va moliyaviy munosabatlarning jahon iqtisodiy kompleksining faol rivojlan-
ishi davom etmoqda. Milliy iqtisodiyotlar bir-biri bilan chambarchas bog‘liq va bir-birini to‘ldiradi. Bu iqtisodiy 
xavfsizlikka tahdidlarning yana bir tasnifini - globallashuv bilan bog‘liq tahdidlar va undan mustaqil tahdidlarni 
aniqlashni aniq ko‘rsatmoqda.

Globallashuv jamiyat taraqqiyotidagi evolyutsion tendentsiyadir. Bundan tashqari, bu hodisa noaniq bo‘lib, 
ijobiy va salbiy xususiyatlarga ega. Globallashuvning ijobiy xarakteri xalqaro munosabatlarning rivojlanishi, 
import-eksport jarayonlari, davlatlar o‘rtasidagi madaniy aloqalarning mustahkamlanishi va chuqurlashishi va 
hokazolarda namoyon bo‘ladi.

Salbiy tomoni shundaki, globallashuv jarayoni davlatning iqtisodiy xavfsizligi holatiga salbiy ta’sir ko‘rsatishi 
mumkin, chunki mamlakat iqtisodiyoti yanada ochiq bo‘lib, davlat bozorlari boshqa davlatlar bozorlariga qaram 
bo‘lib qoladi. Iqtisodiyot, jamiyat va xomashyo ta’minotining keskinlashib borayotgan muammolari global xarak-
terga ega bo‘lib, bu import hajmining oshishiga va salbiy savdo balansining paydo bo‘lishiga olib kelmoqda. 
2023-yilda O‘zbekiston tashqi savdo aylanmasida Xitoy va Rossiyaning ulushi 38 foizga etdi, qo‘shni mam-
lakatlarning ulushi esa 17 foizdan 13 foizgacha qisqardi. Yil davomida oltinsiz eksport atigi 4,5 foizga o‘sdi va 
mutlaq rekord miqdorda – 8,2 mlrd dollarlik oltin sotildi. Gaz eksporti qariyb ikki barobarga qisqardi [8].

2023-yilda O‘zbekistonning tashqi savdo aylanmasi 2022-yilga nisbatan 23,9 foizga oshib, 62,5 mlrd dol-
larga etgan. Shundan 24,4 mlrd dollarlik savdoni eksport, 38,1 mlrd dollarlik savdoni esa import tashkil etgan. 
Tegishli ma’lumotlarni Statistika agentligi ma’lum qildi.

2022-yilga taqqoslaganda, eksport hajmi 23,8 foizga, import hajmi 24,0 foizga oshgan. Tashqi savdo 
manfiy saldosi 2,7 mlrd dollarga oshib, 13,7 mlrd dollarga etgan [9].

Globallashuv doirasidagi mavjud xavf-xatarlar, qiyinchiliklar, iqtisodiy xavfsizlikka tahdidlarga qaramasdan, 
uni ichki iqtisodiyotni mustahkamlash va raqobatbardoshligini oshirish omili ham deyish mumkin.

Xorijiy mahsulotlarning ichki bozorga kirib kelishi va mahalliy mahsulotlarning xalqaro bozorga chiqishi 
raqobatbardoshlikni oshirishga haqli ehtiyojni yuzaga keltiradi. Bu texnologiyalarni ishlab chiqish va yangilash, 
miqyosda tejamkorlik, ishlab chiqarish tannarxini pasaytirish va natijada ularning narxini pasaytirish uchun 
turtki bo‘lishi mumkin, bu esa iqtisodiy o‘sish barqarorligiga ta’sir qilishi mumkin. Globallashuv jarayonlarining 
bir qismi sifatida tovarlar va xizmatlar sifati yaxshilanishi kerak va eng istiqbolli tarmoqlarni rivojlantirish uchun 
imkoniyatlar ochilishi mumkin.

Bundan tashqari, mahalliy ishlab chiqarishga tahdidlar davlat e’tiborini uni qo‘llab-quvvatlash, turli islo-
hotlarni amalga oshirish va himoya choralarini tashkil etish zarurligiga qaratmoqda. Jahon iqtisodiyotining 
globallashuvi insoniyat jamiyatining ko‘plab muammolarini hal qilish uchun jiddiy asos yaratadi. Globallashuv 
ixtisoslashuv va xalqaro mehnat taqsimotining chuqurlashishiga yordam beradi. Uning sharoitida mablag‘lar va 
resurslar yanada samarali taqsimlanadi, bu esa pirovardida o‘rtacha turmush darajasini oshirishga va aholining 
hayot istiqbollarini kengaytirishga yordam beradi.

ancha yuqori bo‘lib, bu sanoat texnologiyalari transferi va transmilliy kompaniyalar shakllanishining eng muhim 
omili bo‘lib, milliy iqtisodiyotlarga bevosita ta’sir ko‘rsatadi. Globallashuvning afzalliklari boshqa mamlakatlarda 
tegishli sohalarda yetakchi xorijiy davlatlarning ilg‘or ilmiy-texnikaviy, texnologik va malaka darajalaridan foy-
dalanish natijasida olinadigan iqtisodiy foyda bilan belgilanadi, bu hollarda ishlab chiqarish bilan bog‘liq ba’zi 
muammolarni hal etish qisqa vaqt va nisbatan past xarajatlar bilan amalga oshirilishi mumkin.

1-rasm: Uzbekistonning tashqi savdo aylanmasi1

Globallashuv global ishlab chiqarishning ratsionalizatsiyasi va ilg‘or texnologiyalarning tarqalishi, shun-
ingdek, global miqyosda doimiy innovatsiyalar uchun raqobat bosimi natijasida hosildorlikning oshishiga olib 
kelishi mumkin. Globallashuv mamlakatlarga ko‘proq moliyaviy resurslarni safarbar qilish imkonini beradi, 
chunki investorlar ko‘paygan bozorlarda kengroq moliyaviy vositalardan foydalanishlari mumkin.

X U L O S A  V A  T A K L I F L A R
Yuqoridagilarni umumlashtirib, globallashuvni tabiiy obyektiv jarayon deb hisoblashimiz mumkin. Shu bilan 

birga, globallashuv, bir tomondan, davlatlarga yangi imkoniyatlar yaratsa, ikkinchi tomondan, esa iqtisodiy xavf-
sizlikka tahdid soladi.

Muayyan davlatning globallashuv istiqbollariga to‘g‘ri yondashishi, mamlakatlar o‘rtasidagi hamjihatlik va 
hamkorlikka intilishi bilan imkoniyatlarni kuchaytirish va tahdidlar ta’sirini minimallashtirish mumkin, bu esa 
farovonlikning umumiy yaxshilanishiga ijobiy ta’sir qiladi. 

Globallashuv mahalliy ishlab chiqaruvchilar uchun o‘z faoliyatini saqlab qolish, uni yangi bosqichga ko‘tarish 
va davlat iqtisodiyotini yanada raqobatbardosh bo‘lishga majburlovchi omilga aylanishi mumkin, chunki tulli 
chaqiriq va va tahdidlar davlatning barcha iqtisodiy salohiyatini takomillashtirish va rivojlantirishni talab qiladi.

Foydalanilgan adabiyotlar ro‘yxati (References):
1. https://marketing-course.ru/levitt-globalizaciya-marketin/
2. Корнилов, М.Я. Экономическая безопасность России: основы теориии методологии исследования: учебное 

пособие / М.Я. Корнилов; Российская академия государственной службы при Президенте Российской 
Федерации. 2-е изд., стереотип. ̶ Москва: Изд-во РАГС, 2011. –С.18.

1 Manba: https://kun.uz/kr/news/2024/01/23/ozbekistonning-tashqi-savdosi-asosiy-tendensiyalar.

3. Татаркин, А.И. Комплексная методика диагностики социальнодемографической безопасности региона: 
коллективная монография / под ред. А.И. Татаркина, А.А. Куклина. Екатеринбург: Институт экономики УрО 
РАН, 2007. –155 с.

4. Олейников, Е.А. Экономическая и национальная безопасность: учебник / Е.А. Олейников; под ред. Е.А. 
Олейникова. –Москва: Экзамен, 2004. –768 с.

5. Криворотов, В.В. Экономическая безопасность государства и регионов: учеб. пособие для студентов вузов, 
обучающихся по направлению “Экономика” / В.В. Криворотов, А.В. Калина, Н.Д. Эриашвили. – Москва: ЮНИТИ-
ДАНА, 2012. – С.65.

6. https://platina.uz/2024/05/06/ozbekistonning-tashqi-qarzi-qancha
7. https://platina.uz/2024/05/06/ozbekistonning-tashqi-qarzi-qancha
8. https://kun.uz/kr/news/2024/01/23/ozbekistonning-tashqi-savdosi-asosiy-tendensiyalar
9. https://kun.uz/kr/news/2024/01/23/ozbekistonning-tashqi-savdosi-asosiy-tendensiyalar.

